
АҢЛАТМА ЯЗУЫ

Соңгы елларда җәмгыятьтә барган үзгәрешләр бик күп проблемалар китереп чыгарды. Бу бигрәк тә балалар һәм яшүсмерләр тормышында ачык күренә. Рәсми статистика мәгълүматлары буенча соңгы 5—6 елда Татарстанда төп төркем авырулар белән чирләүче балалар саны күпкә арткан.Дөрес, республикабызда киләчәк буын сәламәтлеге турында кайгыртуга җитди игътибар бирелә. Мәгариф министрлыгы тәкъдим иткән «Мәгариф һәм Татарстан республикасы укучылары сәламәтлеге» дигән программа — әлеге проблемага якын килүнең ачык бер мисалы булып тора. һәрбер мәктәп бу программаны үз эшендә кулланма итеп алды. Чөнки укучыларның сәламәтлеген ныгыту турында кайгырту — һәр укытучының, гомумән барлык педагогик коллективның һәм гаиләнең, баланың үзенең иң мөһим бурычларыннан берсе.

Яшь буынны сәламәтләндерүгә, сәламәт тормыш рәвеше формалаштыруга иҗади якын килергә тырышып, башлангыч сыйныфлар өчен спорт—сәламәтләндерү дәресләренең программасы һәм планы төзелде. Бу мәсьәләгә алынуда этәргеч факторлар булып түбәндәгеләр торды:

· яңа укырга кергән балаларның сәламәтлек дәрәҗәсе буенча педагогик-психологик диагностика һәм анализ күрсәткечләренең түбән булуы;

· укучыларның үзләре, әти-әниләре тарафыннан сәламәтлекләрен ныгытуга, тикшерүгә җитди караш булмау;

· халкыбыз милли гореф- гадәтләренең асылын аңламау;

· «сәламәтлек» төшенчәсен тар мәгънәдә, ягъни авырулар һәм физик кимчелекләр булмау дип кенә аңлау, ә аның тулысыңча физик, рухи һәм социаль яктан да имин булу дигән сүз икәнлегенә төшенмәү.

Программаның төп максаты булып физик һәм рухи яктан сау— сәламәт, тормышка яраклашкан камил шәхес тәрбияләү тора. Шуннан чыгып түбәңдәге бурычлар куелды.

1. Сәламәт тормыш рәвеше булдырырга омтылу, ягъни:

· уку, ял итү, йокы режимын дөрес үтәү;

· саф һавада йөрү, уйнау, гимнастика, спорт төрләре белән шөгыльләнү;

· хәрәкәт активлыгын камилләштерү;

· чиста, пөхтә булу;

· дөрес туклану;

· тәмәке тартуга, эчкечелеккә, наркоманиягә тискәре караш булдыруга шартлар тудыру.

2. Укыту- тәрбия эшендә яшь буынның сәламәтлеген саклау һәм ныгытуга игътибарны арттыру сәламәтлекнең нык булуына нигезләнеп, уку сыйфатын, дәресләрдә укучыларның эшчәнлекләрен активлаштыру һәм үстерү. Бу бурыч безнең күзәтүләр һәм тикшерүләр нәтиҗәсенең Б. А. Сухомлинскийның мондый сүзләре белән туры килү җирлегендә куелды .

“ ...     өлгермәүче укучыларның якынча 85 процентының укуда артта калуның төп сәбәбе —аның сәламәтлеге начар булуы, нинди дә булса чир белән чирләве».

3. Башлангыч мәктәп укучыларының урта мәктәпкә күчүләрен адаптацияләү һәм урта мәктәп чорына күчү. 

4 Сәламәтлекне ныгыту һәм саклау, яхшы кәефле һәм күтәренке күңелле, эшкә сәләтлелекнең югарылыгын, сәламәт булу ихтыяҗын тәрбияләү. 

5. Укучыларда  халкыбызның  милли  гореф  -   гадәтләренә,   бәйрәмнәргә, йолаларга, җырлы- биюле уеннарга, күңел бизәкләренә мәхәббәт тәрбияләү; милли мәдәниятебезнең һәр тармагын күз алдына китерә алган шәхес

Формалаштыру.

Бүгенге көндә укучылар сәламәтлеген ныгыту иң актуаль проблемаларның берсе булып тора. Бу проблемага якын килеп төрле программалар төзелгән.. Бу программалардан аермалы буларак «Саулык— зур байлык» программасы милли принципларга нигезләнеп төзелде. Программага кертелгән һәр дәрестә халкыбызның гореф- гадәтләренә зур игътибар бирелә. Саф һавада хәрәкәтле уеннар вакытында да татар халык уеннарын, җырлы- биюле уеннарны уйнау күздә тотыла. Программа буенча ислам, дин, кануннар системасы да укучылар аңына җиткерелә. Дәресләрдә укучылар саф татарча сөйләмне ишетәләр, үзләре сөйләшәләр, шулай итеп ана телендә аралашалар.

Тематик план атнага 1 дәрес исәбеннән төзелде. Дәрес алып бару алымнары, методлары төрлечә, әңгәмә, бәхәс, уеннар, тренинг, анкета формалары һ.б. киң куллану күздә тотыла.Әлеге дәресләр әдәп, әхлак, тәрбия, сәламәтләндерү сәгатьләре белән тыгыз бәйләнеп, үзара үрелеп бара. Чөнки тыйнак, әдәпле, намуслы, бер- береңә яхшы, якын мөнәсәбәттә булу гына сәламәтлек нигезе була ала.

Сәламәтлеккә зур игътибар итү зарури. Заманыбыз да бүгенге көндә җәмгыятебездәге кешеләргә, аларның сәламәтлекләренә игътибар итүне таләп итә. Халкыбыз да: «Сау кеше ярлы түгел », — дип юкка гына әйтмәгән.

«Саулык —зур байлык» программасына

АННОТАЦИЯ

Мәктәпләрдә сәламәт яшәү рәвеше турында махсус дәресләрн үткәрү бүгенге көндә заман таләбе булып тора. Чөнки рухи, физик яктан гына түгел, бәлки социаль яктанда да тормышка яраклаштан бүгенге сәламәт укучылар — киләчәк буынның нигезе. «Саулык—зур байлык» программасы әлеге факторларны күздә тотып, һәр яктан сәламәт шәхес формалаштыруны максат итеп куя. Ул башлангыч сыйныфлар  укучыларын күздә тотып төзелде. Программа түбәндәге 7 бүлекне үз эченә ала:                      

  1.«Саулык— тормыш нигезе». 

2 «һәр минутның кадерен бел».

3«Бер- береңә яхшы мөнәсәбәттә булу — сәламәтлек нигезе».

4.«Укыту процессында сәламәт яшәү рәвеше» .

5.»Сәламәтлек турында халык педагогикасы».

6. «Үзем турында үзем».

7.«Табигать— безнең анабыз».

Уку материалы атнага бер дәрес исәбеннән барлыгы 34 сәгатькә бүленә, һәр бүлеккә үзгә максатлар— бурычлар куелып, аларда аерым төшенчәләрнең мәгънәсе, эчтәлеге өйрәнелә.

һәр   яклап   сәламәт   шәхес   тәрбияләү   милли-   региональ   компонент үзенчәлекләрен дә үз эченә ала. Шул максаттан аерым бүлекләрдә халкыбызның гореф-гадәтләре, милли уеннары, җырлары, биюләре, һәм ислам дине нигезләре, аның төп  кануннарына бәйле  эшләр укучылар  белән  алып  барыла.  Безне әйләндереп алган мавыктыргыч дөнья — табигать тә программада зур урын алып тора. Табигать матурлыгын күрә һәм аның байлыкларыннан файдалана белү, шулай ук бүгенге көннең актуаль мәсьәләсе булган экология— табигатьне саклау турында фикер алышу да укучыларны мавыктырыр һәм дәреснең нәтиҗәлелеген күтәрергә ярдәм итәр. Бу дәресләрдә укучылар “Нәрсә ул сәламәтлек?”, »Нәрсә ул сәламәт яшәү рәвеше?» дигән четерекле сорауларга җавап табалар. Уку процессының да сәламәтлек белән бәйлелеге, һәр фәннең кеше психикасына тәэсире турында кучылар фикер алышырга мөмкинлек алалар һәм шулар аша сәламәтлек, әдәп, әхлак бердәмлеге кануннарына төшенәләр.

Сәламәтлек дәресләрен төрле методлар, алым һәм формалар кулланып үткәрү учыларның танып белү эшчәнлеклерен арттыра, аларны  активлаштыра, кызыксынуларын,  сөйләм  телләрен үстерә.  Үз  фикерләрен  бер-берсе  белән уртаклашу, бәхәсле мәсьәләләр чишү укучыларны уртак нәтиҗәләргә китерә һәм хәтерләрендә озаграк саклана. Балалар белемнәрен башка дәресләрдә, уеннар вакытында да куллана башлыйлар. Мәктәп статусына бәйле әлеге программа материалын Знче сыйныфларда ике телдә укыту мөмкинлеге бар. Шуңа күрә татар сыйныфларында дәресләр   ана телендә үткәрелә.

	Темалар
	Максатлар һәм бурычлар
	Төшенчәләр, күнекмәләр
	Эш формалары

	1. Саулык—тормыш нигезе.

	1. Кереш дәрес. Нәрсә ул сәламәтлек? 2.Чисталык — сәламәтлек билгесе.

3.
Алкогольдән һәм тәмәкедән сак
булыйк!

4.
Нәрсә ул “ак үлем” ?

5.
һәр кешегә исәнлек- саулык теләп
буламы ?

6.
Безнең сәламәтлегебез өчен кем
җаваплы?

7.
Сәламәт булу өчен нишләргә?

8.
Саулык— тормыш нигезе.
	1.
Укучылар тормышыңда     сәламәт
яшәү рәвеше булдырырга омтылыш
уяту.

2.
Алкоголь, тәмәке һәм наркотикларга
карата укучыларда тискәре мөнәсәбәт
тәрбияләү.

3.
һәрбер укучыда үз сәламәтлегенә
һәм                     әйләнэ-тирәдэгеләр
сәламәтлегенә  карата җитди  караш
булдырырга омтылу.

4.
Балаларны чисталыкка, пөхтәлеккә
өндәү.
	—
сәламәтлек

—
пөхтәлек

—
чисталык

—
сәламәт яшәү рәвеше

—
алкоголь

—
тәмәке

—
наркотиклар

—
ихтыяр көче

—
үз -үзеңне контрольдә тоту
	әңгәмә

Сөйләү- аңлату 

Сораулы-җавап 

уен 

әңгәмә 

Диспут

Уен

	2. һәр минутның кадерен бел.

	1.
Көннең   һәр   минуты   кадерле
(көндәлек р ежим).

2.
Син ял итә беләсенме?

3.
Син йоклый беләсеңме?

4.
Сәламәт булыйм дисәң —вакытында дөрес туклан.
	1.
Укучыларны    көндәлек    режим
т әртилләре б елән т аныштыру.

2.
Ял  сәгатьләрен , эш   сәгатьләрен
дөрес файдаланырга өйрәнү.

3.
Дәрес  йокы,  туклану  гигиенасы
турында мәгълүматлар бирү.
	—К өндәлек р ежим

—
ял итү

~ ял сәгатьләре

· йокы гигиенасы

· —туклану

—
организм
	әңгәмә

әңгәмә

әңгәмә

С ор аулы- җавап

	3. Бер- беренә яхшы мөнәсәбәттә булу — сәламәтлек нигезе.

	1.
Сәламәтлек әхлак бердәмлеге.

2.
әдәплелек— матур гадәт.
	1.
Укучыларга сәламәтлек һәм әхлак, әдәп бердәмлеге турында аңлату.

2.
Укучыларда    матур     сөйләшү, әдәплелек сыйфатлары тәрбияләү.
	—
әдәп

—
әхлак

—
матур сөйләшү

—
гадәт
	Диспут

Фикер алышу

	4. Уку процессында сәламәт яшәү рәвеше.

	1.
Сәламәт булыйм дисәң.

2.
Уку— энә белән кое казу.

3.
Спорт һәркем өчен кирәк.

4.
Хәрәкәттә бәрәкәт.

5.
Сәламәт тәндә сәламәт акыл.

6.
Сәламәтлеккә музыка тәэсир итәме?
	1.
Сәламәт   яшәү   рәвешендә    уку процессының да зур роль уйнаганын
укучыларга аңлату.

2.
Балаларны һәр дәрестә үз- үзеңне тоту, үзең өстендә эшләү формалары
белән т аны штыру.

3.
Укучыларны физик һәм эстетик яктан тәрбияләү.
	—
сәламәт     яшәү рәвеше

—
уку процессы

—
спорт һәм без

—
хәрәкәт

—
сәламәт акыл

—
сәламәт тән

—
музыка төрләре

—
музыка тыңлау
	Брейн- ринг 

Фикер алышу

Уен әңгәмә 

әңгәмә 

әңгәмә

Фикер алышу

	
	5. Сәламәтлек турында халык педагогикасы.
	

	1.
Сәламәтлек турында ислам дине.

2.
Мин ничек киенәм?

3.
Милли       бизәкләр       нәрсә сөйлиләр ?(Матур лык,          гүзә ллек
тәрбиясе.)

4.
Милли  бәйрәмнәребез мөбарәк
булсын!

5.
Халкымның уеннары, җырлары,,
	1.
Укучыларда   милли   төшенчәләр турында күзаллаулар булдыру.

2.
Балаларга   милләтебез,    милли киемнәр, милли  йолалар,  гадәтләр
турында аңлату.

3.
Милли  мәдәниятебезгә    карата мәхәббәт, кызыксыну.      Горурлык хисләре тәрбияләү.
	—
дин

—
дини йолалар

—
дин һәм без

—
милли бәйрәмнәр

—
милли киемнәр

—
милли уеннар

—
милли   җырлар, биюләр
	С өйләү- аңлату

Брейн- ринг 

Фикер алышу

Йолдызлы сәгать

Хәрәкәтле уеннар

	биюләре.
	
	— дин кануннары
	

	6. Узем турында үзем.

	1. Күңел төшенкелеге нәрсәгә бәйле?

2. Гәүдәңнең төз булуы синнән тора.

3.
«Иң мөкаддәс нәрсә— эш » Г.Тукай.
	1.
Укучыларны   үз-   үзләренә    бәя
бирергә ,,үз- үзләрен   контрольдә
тотарга өйрәтү.

2.
Эшчәнлек  һәм тырышлык нигезендә генә   кешенең   югарыга күтәрелә алуын укучылар аңына кертү.

3.
Укучыларда әйләнә- тир әлегеләргә
мәхәббәт, эшкә омтылыш тәрбияләү.
	—
күңел төшенкелеге

—
елмаю

—
төз, матур гәүдә

—
эш

—
эш һәм кеше
	әңгәмә

Сөйләү- аңлату әңгәмә

	7. Табигать — безнең анабыз.

	1.
Без— табигать балалары.

2.
Шифалы дару үләннәрен белегез.

3.
Табигатькә саяхәт.

4.
Саф һавада милли уеннар.

5.
Саф һавада хәрәкәтле уеннар.

6.
Йомгаклау.
	1.
Укучыларны   табигать   кочагында
яшәргә: ял итәргә, уйнарга, табигый
байлыклар, табигый җимешләр белән
файдалана белергә өйрәтү.

2.
Табигатьнең төрле почмакларына
сәяхәтләр оештыру.

3.
Укучыларда табигатьнең һәр
тармагына сакчыл караш, мәхәббәт
тәрбияләү.
	—
табигать

—
шифалы     дару үләннәре

—
үләннәрдән файдалану

—
табигать һәм без

—
уеннар

—
сакчыл караш
	Сәяхәт дәрес 

әңгәмә

Сәяхәт дәрес 

Хәрәкәтле уеннар

Хәрәкәтле уеннар

Йолдызлы сәгат


